
OʻZBEKISTON MOLIYA BOZORIDA FINTEX 

INFRATUZILMASINING TIZIMLI MUAMMOLARI VA 

UNING RIVOJLANISH IMKONIYATLARI 
Po‘latova Mohinur Shuhratovna 

 

СИСТЕМНЫЕ ПРОБЛЕМЫ И ВОЗМОЖНОСТИ 

РАЗВИТИЯ ИНФРАСТРУКТУРЫ ФИНТЕХ НА 

ФИНАНСОВОМ РЫНКЕ УЗБЕКИСТАНА 
Пулатова Мохинур Шухратовна 

 

SYSTEMIC CHALLENGES AND DEVELOPMENT 

OPPORTUNITIES OF FINTECH INFRASTRUCTURE IN 

THE FINANCIAL MARKET OF UZBEKISTAN 
Pulatova Mokhinur Shuhratovna 

 
Annotatsiya. Mazkur maqolada Oʻzbekiston moliya bozorida moliyaviy texnologiyalar (FinTex) 

infratuzilmasining hozirgi holati, uning rivojlanishiga toʻsqinlik qilayotgan tizimli muammolar va ular yaratayotgan 

iqtisodiy imkoniyatlar kompleks tahlil qilingan. Tadqiqotda tartibga solishdagi noaniqliklar, kiberxavfsizlik 

tahdidlari, eskirgan legasi (legacy) tizimlar bilan integratsiya murakkabligi hamda raqamli infratuzilmaning hududiy 

disproportsiyasi kabi masalalar yoritilgan. Shuningdek, Markaziy bank va Jahon bankining "Global Findex" 

maʼlumotlari sintezi asosida FinTex infratuzilmasining miqdoriy va sifat koʻrsatkichlari oʻrtasidagi nomutanosiblik 

ilmiy jihatdan asoslab berilgan. Tadqiqot yakunida milliy FinTex ekotizimini ekstensiv oʻsishdan intensiv sifat 

bosqichiga oʻtkazish boʻyicha amaliy taklif va tavsiyalar ishlab chiqilgan. 

Kalit soʻzlar: FinTex, moliyaviy infratuzilma, moliyaviy inklyuzivlik, kiberxavfsizlik,, blokcheyn, Global 

Findex, AgroFintech, raqamli toʻlovlar. 

Аннотация. В данной статье представлен всесторонний анализ текущего состояния инфраструктуры 

финансовых технологий (Финтек) на финансовом рынке Узбекистана, системных проблем, препятствующих 

ее развитию, и создаваемых ими экономических возможностей. Исследование охватывает такие вопросы, как 

неопределенность регулирования, угрозы кибербезопасности, сложность интеграции с устаревшими 

системами и территориальная диспропорция цифровой инфраструктуры. Также на основе синтеза данных 

Центрального банка и Всемирного банка «Global Findex» научно обоснован дисбаланс между 

количественными и качественными показателями инфраструктуры Финтех. В заключение исследования 

разработаны практические предложения и рекомендации по переходу национальной экосистемы Финтек от 

экстенсивного роста к интенсивному качественному этапу.  

Ключевые слова: Финтех, финансовая инфраструктура, финансовая инклюзия, кибербезопасность, 

блокчейн, Global Findex, агрофинтех, цифровые платежи. 

Abstract.This article provides a comprehensive analysis of the current state of the financial technology 

(FinTex) infrastructure in the Uzbek financial market, the systemic problems that hinder its development, and the 

economic opportunities they create. The study covers issues such as regulatory uncertainties, cybersecurity threats, 

the complexity of integration with outdated legacy systems, and the territorial disproportion of digital infrastructure. 

Also, based on the synthesis of the Central Bank and the World Bank's "Global Findex" data, the imbalance between 

the quantitative and qualitative indicators of the FinTex infrastructure is scientifically substantiated. At the end of the 

study, practical proposals and recommendations were developed for the transition of the national FinTex ecosystem 

from extensive growth to an intensive qualitative stage.  

Keywords: FinTex, financial infrastructure, financial inclusion, cybersecurity, blockchain, Global Findex, 

AgroFintech, digital payments. 

 

KIRISH 

Zamonaviy globallashuv va "Raqamli 

Oʻzbekiston–2030" milliy strategiyasini amalga oshirish 

sharoitida moliyaviy texnologiyalar (FinTex) ekotizimi 

moliya sektorining texnologik va institutsional 

rivojlanishini belgilab beruvchi markaziy drayverga 

aylandi. Ohirgi oʻn yillikda oʻtkazilgan tadqiqotlarda 

moliya bozorini raqamlashtirish, mobil banking va toʻlov 

https://globalsciencehub.uz/index.php/IE/uz
https://doi.org/10.70769/3030-315X.II.9.9.2026.2

tizimlarini diversifikatsiyalash masalalari xalqaro va 

milliy darajada eʼtibor markazida boʻlib kelmoqda. 

Shiddatli texnologik rivojlanishga qaramay, moliya 

sektorida qator institutsional, texnologik va ijtimoiy-

iqtisodiy boʻshliqlar saqlanib qolmoqda. Anʼanaviy 

yondashuvlarda FinTex rivoji faqat chiqarilgan kartalar 

yoki yuklab olingan mobil ilovalar soni kabi ekstensiv 

koʻrsatkichlar bilan baholanadi. Biroq nima sababdan 

ushbu koʻrsatkichlar yuqori boʻlgani holda, aholining 

salmoqli qismi hamon rasmiy moliya tizimidan 

tashqarida qolayotgani va raqamli toʻlovlar oʻrniga naqd 

pul amaliyotlarini afzal koʻrayotgani ochiq va 

nomaʼlumligicha qolmoqda. Ushbu tadqiqotning 

maqsadi moliyaviy texnologiyalar bozori 

infratuzilmasidagi tizimli muammolar, kiberxavfsizlik 

tahdidlari, texnologik va hududiy uzilishlarni ilmiy 

klassifikatsiya qilish hamda ushbu muammolarni bartaraf 

etish orqali yuzaga keladigan iqtisodiy imkoniyatlar va 

moliyaviy inklyuzivlikni oshirish yoʻllarini asoslab 

berishdan iborat.  

ADABIYOTLAR SHARHI 

Moliyaviy texnologiyalar bozori ekotizimi va 

uning infratuzilmaviy rivojlanish omillari koʻplab 

xalqaro olimlar tomonidan tadqiq qilingan. Alam va 

boshqalar (2019) oʻz ishlarida turli yurisdiktsiyalar 

boʻyicha yagona va standartlashtirilgan tartibga solish 

qoidalarining yoʻqligi xalqaro miqyosda kengayishga 

intilayotgan FinTex firmalari uchun eng jiddiy 

institutsional toʻsiq ekanligini koʻrsatib bergan. Gomber 

va boshqalar (2016) FinTex platformalarining "raqamli-

birinchi" (digital-first) tabiatini tahlil qilib, ularning 

anʼanaviy banklarga qaraganda kiberhujumlar va 

kiberjinoyatchilik uchun ancha jozibador nishon 

ekanligini taʼkidlaydi. Gay va boshqalar (2018) esa 

texnologik integratsiya masalasiga toʻxtalib, anʼanaviy 

moliya institutlarining eskirgan legasi (legacy) dasturiy 

va apparat taʼminotiga tobeligi yangi FinTex 

yechimlarini (blokcheyn, bulutli texnologiyalar, AI) joriy 

etishni sezilarli darajada sekinlashtirishini isbotlagan. 

Mahalliy amaliyotda esa FinTex infratuzilmasi 

koʻproq miqdoriy koʻrsatkichlar bilan baholanadi. Biroq, 

Jahon bankining "Global Findex" tadqiqotlari ushbu 

koʻrsatkichlar ortida "yashirin passivlik" va real 

moliyaviy qamrovning yetarli emasligi kabi muammolar 

borligini koʻrsatmoqda. 

TADQIQOT METODOLOGIYASI 

Tadqiqot jarayonida ilmiy abstraksiyalash, 

statistik va analitik baholash, induksiya va deduksiya 

hamda qiyosiy va sintez usullaridan foydalanildi. 

Oʻzbekiston Respublikasi Markaziy bankining rasmiy 

statistik bulletenlari va Jahon bankining "Global Findex 

Database" xalqaro tadqiqot maʼlumotlari oʻzaro 

qiyoslanib, ekstensiv va intensiv koʻrsatkichlar sintez 

qilindi.  

TAHLIL VA NATIJALAR 

Xalqaro va milliy amaliyot tahlili FinTex 

kompaniyalari duch kelayotgan muammolarni 4 ta asosiy 

blokga ajratish imkonini beradi. Birinchidan, FinTex 

sektori shiddat bilan rivojlanayotgani sababli tartibga 

soluvchi organlar yangi biznes modellarga moslashishda 

ortda qolmoqda. Ikkinchidan, kiberhujumlarga qarshi 

kurash (AML) va mijozni identifikatsiyalash (KYC) 

talablari, shuningdek, Yevropadagi GDPR kabi 

maʼlumotlar maxfiyligi qoidalari FinTex firmalariga 

qoʻshimcha operatsion yuk yuzaga 

keltirmoqda.Raqamlashtirishning tezlashishi fishing, 

skimming va ijtimoiy muhandislik kabi kiberjinoyat 

turlarini oshirdi. Ushbu xavflarni kamaytirish biometrik 

autentifikatsiya (Face ID, barmoq izi), shifrlash hamda 

blokcheyn texnologiyalarini keng qoʻllashni talab etadi. 

Uchinchidan, texnologik integratsiya murakkabligi, 

anʼanaviy bank tizimlaridagi eskirgan dasturiy va apparat 

vositalar (legacy systems) yangi blokcheyn yoki sunʼiy 

intellekt (AI) platformalari bilan mos tushmayapti. Bu 

esa texnologik platformalar oʻrtasida uzilishlarga va 

operatsion samarasizlikka olib kelmoqda. To’rtinchidan, 

isteʼmolchilar ishonchi, kriptoaktivlar hamda tartibga 

solinmagan yangi moliyaviy vositalarning koʻpayishi 

aholida firibgarlikdan qoʻrqish hissini oshirmoqda. 

Ishonch yaratish uchun shaffof va qulay xizmatlar 

koʻrsatish talab etiladi. 

Oʻzbekiston moliya bozorida infratuzilmaning 

texnik shakllanishi birinchi oʻringa chiqqan boʻlsa-da, 

uning sifat koʻrsatkichlarida uzilishlar mavjud. 

Oʻzbekiston Respublikasi Markaziy banki va Jahon 

bankining "Global Findex" tadqiqotlari sintezi asosida 

shakllantirilgan 1-jadval maʼlumotlari ushbu holatni 

yaqqol koʻrsatadi.  

Quyidagi jadval tahlili shuni koʻrsatadiki, 

Oʻzbekistonda FinTex bozori hozirda ekstensiv (son 

jihatdan) oʻsish bosqichidadir. Bank kartalari sonining 

koʻpligi bozorning tashqi qobigʻini tashkil etsa-da, 

aholining 56 foizi rasmiy hisobvaraqqa ega emasligi va 

mavjud kartalarning asosiy qismi naqd pul yechish 

(Cash-out) uchun ishlatilishi ichki samaradorlik (sifat) 

pastligini anglatadi. Yuzaga kelgan ushbu muammolar va 

raqamli infratuzilmaning hududiy disproportsiyasi 

(Toshkent shahri va viloyat markazlarida toʻplanishi) oʻz 

navbatida quyidagi iqtisodiy imkoniyatlarni yaratadi. 

Avvalambor raqamli infratuzilmaning hududiy 

disproportsiyasi (Digital Divide) ya’ni FinTex 

xizmatlarining asosiy qismi Toshkent shahri va yirik 

viloyat markazlarida toʻplangan. Chekka hududlarda 

internet tezligining pastligi moliyaviy inklyuzivlikka 

toʻsqinlik qilmoqda. Bunga yechim sifatida hududlarda 

5G va sunʼiy yoʻldosh aloqasini tatbiq etish orqali 

qishloq xoʻjaligini kreditlash hamda raqamlashtirishni 

koʻzda tutuvchi AgroFintech yoʻnalishini rivojlantirish 

lozim. Shuningdek, kiberxavfsizlik va moliyaviy 

savodxonlikni oshirishda tranzaksiyalar hajmi oshishi 

bilan fishing, skimming va ijtimoiy muhandislik kabi 

kiberjinoyatlar koʻpaydi. Bunga aholining raqamli 

savodxonligi pastligi sabab boʻlmoqda. Ushbu xavflarni 

kamaytirish uchun biometrik identifikatsiya (Face ID, 

barmoq izi) hamda blokcheyn texnologiyalarini keng 

joriy etish zarur. Bu investorlar ishonchini oshiradi.  Va 

yana bir muhim imkoniyatlardan biri bu huquqiy jihatdan 

tartibga solish ya’ni Regulatory Sandbox, bunga ko’ra 

FinTex rivojlanishiga xalaqit berayotgan normativ 

cheklovlarni yengish uchun Buyuk Britaniya (FCA) va 

Singapur (MAS) tajribasidagi "fail small, learn fast" 

tamoyiliga asoslangan “Regulatory Sandbox 2.0” hamda 

majburiy Open Banking API standartlarini joriy etish 

lozim.

https://globalsciencehub.uz/index.php/IE/uz

1-jadval 

O‘zbekiston fintex bozori infratuzilmasining miqdoriy va sifat ko‘rsatkichlari qiyosiy tahlili1 

Tahlil yo‘nalishi 

Miqdoriy ko‘rsatkich 

(O‘zbekiston MB 

ma’lumotlari) 

Sifat ko‘rsatkichi 

(Jahon banki, Global 

Findex ma’lumotlari) 

Sintez qilingan mualliflik 

xulosasi 

Hisobvaraqlar va 

kartalar qamrovi 

Muomaladagi bank kartalari 

soni 45-46 mln donadan 

oshgan (aholi soniga nisbatan 

120% dan yuqori). 

Kattalar (15+) orasida 

rasmiy moliya institutida 

hisobvarag‘iga ega 

bo‘lganlar ulushi – 44%. 

Disproportsiya: Kartalar soni 

ko‘pligiga qaramay, 

aholining yarmidan ko‘pi 

(56%) hali ham rasmiy bank 

tizimidan tashqarida. 1 

kishiga o‘rtacha 3-4 tadan 

karta to‘g‘ri kelmoqda. 

Raqamli to‘lovlar 

faolligi 

To‘lov tashkilotlari (Click, 

Payme, Uzum) orqali yillik 

tranzaksiyalar soni va hajmi 

1.8 barobar o‘sgan. 

Aholining atigi 18-20% 

qismi yil davomida 

kamida bir marta 

raqamli to‘lov (online 

payment) amalga 

oshirgan 

Texnologik uzilish: 

Infratuzilma mavjud (mobil 

ilovalar), biroq aholining 

katta qismi hamon naqd pul 

amaliyotlarini afzal 

ko‘rmoqda. 

Infratuzilmadan 

foydalanish 

maqsadi 

Terminallar va bankomatlar 

tarmog‘i respublika bo‘ylab 

440-450 mingtadan oshgan. 

Aholining bank 

kartasidan 

foydalanishidagi asosiy 

maqsad – ish haqini 

naqdlashtirish (Cash-

out). 

Funksional cheklanganlik: 

Fintex infratuzilmasi ko‘p 

hollarda faqat «pul yechish» 

vositasi bo‘lib qolmoqda, 

jamg‘arma yoki investitsiya 

funksiyasi past 

 

Moliyaviy texnologiyalar bozori rivojlanishi 

moliya tizimining samaradorligini oshirish bilan bir 

qatorda, o‘ziga xos murakkab risklarni ham yuzaga 

keltirmoqda. Ushbu risklarni tahlil qilish, ularning 

tabiatini tushunish va boshqarish mexanizmlarini ishlab 

chiqish zamonaviy moliya muhandisligining dolzarb 

vazifasidir. Moliyaviy texnologiyalar infratuzilmasida 

Fintech kompaniyalari, ayniqsa, rivojlanayotgan yirik 

miqyosdagi kompaniyalar va startaplar, tobora 

raqobatbardosh sohada muvaffaqiyat qozonish uchun 

ko‘plab qiyinchiliklarni yengib o‘tishlari kerak. Biz 

ushbu bo‘limda biz fintech kompaniyalari uchun 

muvaffaqiyatga erishish yo‘liga to‘sqinlik qilishi va 

barqaror o‘sishga jiddiy to‘siqlar tug‘dirishi mumkin 

bo‘lgan asosiy xavflarni ko‘rib chiqamiz.

2-jadval 

Moliyaviy texnologiyalar bozori infratuzilmasidagi xavf-xatarlarining 5x5 o‘lchamli dispersiya matritsasi2 

Zarar  

5 5 10 15 R-1(20 ball) 25 

4 4 R-4 (8 ball) 12 R-2 (16 ball) 20 

3 3 6 9 12 R-3(15 ball) 

2 2 R-5(4ball) 6 8 10 

1 1 2 3 4 5 

Ehtimollik 1 2 3 4 5 

 

Yuqoridagi matritsaning vizual tahlili va uning 

tadqiqotdagi iqtisodiy natijasi O‘zbekiston moliya bozori 

stukturaviy qurilishida jiddiy institutsional islohotlar 

o‘tkazish zarurligini mantiqan isbotlaydi: 

 
1 O‘zbekiston Respublikasi Markaziy bankining statistik bulletenlari, Jahon bankining "Global Findex Database" (2021/2024) xalqaro 

tadqiqotlari ma’lumotlari hamda "Kiberxavfsizlik markazi" DUK hisobotlari asosida muallif tomonidan hisoblangan, tizimlashtirilgan va ishlov 
berilgan. 
2 Muallif tomonidan ekspertlardan olingan natijalar asosida  hisoblab ishlab chiqilgan 

Matematik hisob-kitoblar natijasida eng yuqori 

reyting ballarini R-1 (20 ball) va R-2 (16 ball) risklari 

egalladi. Bu holat respublikamizda to‘lov 

infratuzilmasining institutsional jihatdan yuqori darajada 

https://globalsciencehub.uz/index.php/IE/uz

markazlashganligi (centralized architecture) bilan 

izohlanadi. Boshqacha aytganda, mamlakat miqyosidagi 

asosiy tranzaksion yuklamaning cheklangan miqdordagi 

protsessing markazlariga to‘g‘ri kelishi, kiber-hujum 

yoki lokal texnik nosozlik sodir bo‘lgan taqdirda, butun 

moliya-bank tizimida multi-plikativ zanjirli uzilishlarni 

keltirib chiqarish xavfini tug‘diradi. 

Raqamli fraud va fishing xavfi (R-3, 15 ball) 

yuzaga kelish ehtimolligi (P=5) bo‘yicha maksimal 

ko‘rsatkichga ega. Biroq ekspertlar uning tizimli ta’sirini 

mo‘tadil (I=3) deb baholashgan, chunki bu xavf 

makroiqtisodiy barqarorlikka emas, balki asosan xususiy 

mijozlarning lokal hisoblariga daxldordir. Digital-

banklarning likvidlik riski (R-4, 8 ball) esa 

regulyatorning qat’iy normativlari tufayli hozircha past 

ehtimollikka ega, ammo jiddiy monitoringni talab etadi. 

Aholining raqamli savodxonligi bilan bog‘liq 

muammolar (R-5, 8 ball) ehtimoliy jihatdan tez-tez 

kuzatilsa-da, moliya bozori infratuzilmasining global 

funksionalligiga strategik tahdid solmaydi. 

Xulosa o‘rnida shuni ta’kidlash lozimki, 

o‘tkazilgan risk-matritsa tahlili O‘zbekiston moliyaviy 

texnologiyalar bozori infratuzilmasining makro-

barqarorligini ta’minlash uchun an’anaviy administrativ 

nazorat usullaridan innovatsion raqamli regulyatsiya 

modellariga o‘tish zarurligini ko‘rsatmoqda. 

«Qizil zona» guruhiga kiruvchi kiber-tahdidlar va 

tizimli texnik uzilishlarning destruktiv ta’sirini 

minimallashtirish hamda ularni oldindan 

neytrallashtirish mexanizmlarini yaratish — ushbu 

tadqiqotning keyingi 3-bobida taklif etiladigan milliy 

Fintech-CERT (Kiber-hodisalarga tezkor javob berish 

banklararo markazi) ekotizimini va yangilangan 

Regulyator xavfsiz maydonchasi (Regulatory Sandbox 

2.0) institutsional modelini ishlab chiqish uchun 

konseptual poydevor bo‘lib xizmat qiladi. 

XULOSA VA TAKLIFLAR 

Oʻzbekistonda FinTex infratuzilmasini 

rivojlantirish boʻyicha olib borilgan tadqiqot natijasida 

quyidagi xulosalarga kelindi: moliyaviy texnologiyalar 

bozori infratuzilmasining miqdoriy oʻsishi (45 mln karta) 

aholining real moliyaviy qamrovi (44%) bilan 

nomutanosib boʻlib, bozor ekstensiv bosqichda 

qolmoqda.Tartibga solishdagi noaniqlik, kiberxavfsizlik 

tahdidlari hamda legasi tizimlar bilan integratsiya 

muammosi milliy FinTex rivojiga asosiy toʻsqinlik 

qiluvchi omillardandir.Yuqoridagi muammolarni 

bartaraf etish va mavjud imkoniyatlardan samarali 

foydalanish uchun quyidagi amaliy takliflar ilgari 

suriladi: “Regulatory Sandbox” takomillashtirish bunda 

FinTex kompaniyalari uchun AML/KYC va maʼlumotlar 

maxfiyligi boʻyicha moslashuvchan va soddalashtirilgan 

tartiblarni yaratish lozim; FinTex ilovalarining 

funksionalligini kengaytirish-mobil ilovalarni nafaqat 

toʻlov va naqdlashtirish vositasi, balki investitsiya, 

sugʻurta va raqamli jamgʻarma (digital savings) 

mahsulotlariga yoʻnaltirish talab etiladi. Shuningdek 

moliyaviy-raqamli savodxonlikni oshirish orqali aholi 

oʻrtasida raqamli savodxonlikni oshirish va biometrik 

identifikatsiya vositalarini keng tatbiq etish orqali 

kiberjinoyat risklarini minimallashtirish lozim. Chekka 

hududlarni sifatli aloqa bilan taʼminlash orqali aqlli 

qishloq xoʻjaligi va agrar sektorni FinTex mexanizmlari 

yordamida moliyalashtirish tizimini yoʻlga qoʻyish zarur. 

